
LEĠISLAZZJONI SUSSIDJARJA 549.65

REGOLAMENTI DWAR L-IMMANIĠĠAR
TAL-ISKART (VJAĠĠI TA’ SKART)

3 ta’ Novembru, 2011*

L-AVVIŻ LEGALI 285 tal-2011, kif emendat bl-Avviżi Legali 440 tal-
2011, 194 tal-2024 u 215 tal-2026.

Titolu u skop.
Emendat:
A.L. 215 tal-2026.

1. (1) It-titolu ta’ dawn ir-regolamenti hu Regolamenti dwar
l-Immaniġġar tal-Iskart (Vjaġġi ta’ Skart).

(2) L-għan ta’ dawn ir-regolamenti huwa sabiex jimplimentaw ir-
rekwiżiti tad-dispożizzjonijiet tar-Regolament (UE) 2024/1157 tal-
Parlament Ewropew u tal-Kunsill tal-11 ta’ April 2024 dwar vjeġġi ta’
skart, li jemenda r-Regolamenti (UE) Nru 1257/2013 u (UE) 2020/
1056 u li jħassar ir-Regolament (KE) Nru 1013/2006.

(3) Id-dispożizzjonijiet tar-Regolament (UE) 2024/1157
għandhom  japplikaw mutatis mutandis.

(4) Il-vjaġġi kollha ta’ skart destinati għar-rimi f’Malta huma
projbiti. Meta kwalunkwe notifikazzjoni tkun ġiet sottomessa lill-
Awtorità bħala l-awtorità kompetenti tad-destinazzjoni li tkun
tirrigwarda kwalunkwe vjaġġ ippjanat ta’ skart iddestinat għar-rimi
ġewwa Malta, l-Awtorità għandha ipso jure toġġezzjona.

Tifsir.
Sostitwit:
A.L. 215 tal-2026.

2. (1) F’dan ir-regolament, kemm-il darba r-rabta tal-kliem ma
teħtieġx xort’oħra: 

Kap. 549."Att" tfisser l-Att dwar il-Protezzjoni tal-Ambjent;

"Awtorità" tfisser l-Awtorità għall-Ambjent u r-Riżorsi kif
stabbilita skont l-artikolu 6 tal-Att;

"Ministru" tfisser il-Ministru responsabbli għall-ambjent;

"Regolament (UE) 2024/1157" jew "Regolament tal-UE"
tfisser ir-Regolament (UE) 2024/1157 tal-Parlament
Ewropew u tal-Kunsill tal-11 ta’ April 2024 dwar
vjeġġi ta’ skart, li jemenda r-Regolamenti (UE) Nru
1257/2013 u (UE) 2020/1056 u li jħassar ir-
Regolament (KE) Nru 1013/2006.

L.S. 549.63. 
(2) Sakemm ir-rabta tal-kliem ma teħtieġx xort’oħra t-termini li

mhumiex hawnhekk imfissra għandu jkollhom l-istess tifsira mogħtija
lilhom fir-regolament 4 tar-Regolamenti dwar l-Iskart u r-Regolament
(UE) 2024/1157.  F’każ ta’  kunfl i t t  għandhom jipprevalu d-
dispożizzjonijiet tar-Regolament (UE) 2024/1157.

L-awtorità 
kompetenti.
Sostitwit:
A.L. 215 tal-2026.

3. (1) L-Awtorità hija maħtura bħala l-awtorità kompetenti
responsabbli għall-implimentazzjoni tar-Regolament tal-UE.

(2) L-Awtorità għandha taġixxi bħala l-awtorità kompetenti ta’:

*Ara r-regolament 1(3) kif promulgat oro[inarjament, u l-Avviż Legali 427 tal-2011.

(a) dispaċċ fir-rigward ta’ vjaġġi ta’ skart mibdija jew
ippjanati li jinbdew minn Malta;

(b) destinazzjoni fir-rigward ta’ vjaġġi ta’ skart imwettqa
jew ippjanati li jitwettqu lejn Malta; u

(ċ) tranżitu fir-rigward ta’ vjaġġi ta’ skart imwettqa jew
ippjanati li jitwettqu minn ġewwa Malta.

Drittijiet 
amministrattivi. 
Sostitwit:
A.L. 215 tal-2026.
L.S. 549.172.

4. (1) Meta notifikatur jissottometti notifika bil-miktub minn
qabel lill-Awtorità skont l-Artikolu 5 tar-Regolament (UE) 2024/1157,
l-Awtorità għandha skont ir-regolament 25(1) tar-Regolamenti dwar il-
Permessi Ambjentali (Proċedura tal-Applikazzjonijiet u d-Deċiżjoni
Tagħhom) timponi d-drittijiet stabbiliti fil-partiti 1 u 4 tal-Iskeda: 

Iżda meta l-Awtorità taġixxi bħala l-awtorità kompetenti ta’
tranżitu, mas-sottomissjoni tan-notifika għandu jitħallas biss id-dritt
stabbilit fil-partita 3 tal-Iskeda u d-drittijiet stabbiliti fil-partita 4 tal-
Iskeda għandhom ikunu pagabbli qabel ma l-Awtorità tikkonferma li
n-notifika saret b’mod korrett: 

Iżda wkoll din n-notifika ma għandhiex tkompli tiġi
pproċessata sakemm in-notifikatur ma jissottomettix prova tal-ħlas
tad-drittijiet fi żmien ħamest (5) ijiem ta’ xogħol mid-data tas-
sottomissjoni tan-notifika.

(2) Persuna li torganizza vjaġġ ta’ skart imsemmi fl-Artikolu 4(4)
jew (5) tar-Regolament (UE) 2024/1157 għandha malli timla d-
dokument elenkat f’Anness VII skont l-Artikolu 18 tar-Regolament
(UE) 2024/1157, tissottometti lill-Awtorità prova ta’ ħlas tad-drittijiet
applikabbli speċifikati fl-Iskeda sa mhux aktar minn jumejn (2) ta’
xogħol qabel ma jinbeda l-vjaġġ.

(3) Dawn ir-regolamenti għandhom ikunu mingħajr prejudiżżju
għal kwalunkwe drittijiet u obbligi imposti mill-awtorità kompetenti
tad-destinazzjoni u mill-awtorità jew l-awtoritajiet kompetenti tat-
tranżitu.

Reati. 5. Persuna tkun ħatja ta’ reat taħt dawn ir-regolamenti jekk
dik il-persuna -

(a) tonqos milli tikkonforma ruħha ma’ xi dispożizzjoni
ta’ dawn ir-regolamenti jew tonqos milli tikkonforma
ruħha mal-kundizzjonijiet tal-permess jew ma’ xi
ordni skond il-liġi jew skond xi dispożizzjoni ta’ dawn
ir-regolamenti; jew

(b) tikser xi restrizzjoni, projbizzjoni jew ħtieġa imposta
minn jew taħt dawn ir-regolamenti; jew

(ċ) tikkonfoffa jew tittanta, jew tgħin, jew tinkoraġixxi lil
xi persuna oħra, b’xi mezz, inkluż ir-reklamar, pariri
jew l-akkwist biex tikser id-dispożizzjonijiet ta’ dawn
ir-regolamenti jew biex tonqos milli tikkonforma
ruħha ma’ xi dispożizzjoni bħal dawk, inkluż xi ordni
mogħtija skont il-liġi kif hemm f’xi dispożizzjoni ta’
dawn ir-regolamenti, jew biex tikser xi restrizzjoni,
projbizzjoni jew ħtieġa imposta minn jew taħt dawn ir-
regolamenti.

Reati.
Sostitwit:
A.L. 215 tal-2026.

6. (1) Kull persuna li twettaq reat kontra dawn ir-regolamenti
għandha meta tinsab ħatja teħel: 

(a) għall-ewwel kundanna, multa ta’ mhux anqas minn elf
u mija u sebgħin euro (€1,170), iżda mhux aktar minn
elfejn u tliet mija u tletin euro (€2,330);

(b) għat-tieni kundanna jew kundanni sussegwenti, multa
ta’ mhux anqas minn elfejn u tliet mija u tletin euro
(€2,330), iżda mhux aktar minn erbat elef u sitt mija u
sittin euro (€4,660), jew priġunerija  għal żmien ta’
mhux aktar minn sentejn (2), jew dik il-multa u
priġunerija f’daqqa:

Iżda mingħajr preġudizzju għall- paragrafi (a) u (b),
kull meta kwalunkwe persuna tinsab ħatja li
kkommettiet reat taħt dawn ir-regolamenti permezz ta’
vettura, is-sid ta’ dik il-vettura, jekk ikun il-każ,
għandu jinżamm responsabbli bl-istess mod u grad:

Iżda wkoll mingħajr pregudizzju għall-penali li
għalihom persuna li tinsab ħatja tista’ tinżamm
responsabbli skont dan ir-regolament, il-Qorti tista’
tordna lil kwalunkwe persuna li tinsab ħatja ta’ reat
skont dawn ir-regolamenti sabiex tħallas l-ispejjeż li
ġġarrab l-Awtorità bħala riżultat tal-imsemmi reat, ir-
revoka tal-permess maħruġ mill-awtorità kompetenti u
l-konfiska tal-corpus delicti, inkluża l-vettura, jekk
applikabbli, u tali persuna tista’ wkoll tkun eskluża
minn proċeduri ta’ akkwist pubbliku għal perjodu ta’
żmien speċifiku.

(2) Fid-determinazzjoni tal-penali applikabbli, għandhom
jittieħdu inkonsiderazzjoni, fejn applikabbli, il-fatturi li ġejjin: 

(a) in-natura, is-serjetà u l-portata tal-ksur;

(b) in-natura intenzjonali jew negliġenti tal-ksur, fejn
xieraq; 

(ċ) il-kapaċità finanzjarja tal-persuna fiżika jew ġuridika
li tinżamm responsabbli; 

(d) il-benefiċċji ekonomiċi li jirriżultaw mill-ksur għall-
persuna fiżika jew ġuridika li tinżamm responsabbli,
sa fejn dawn ikunu jistgħu jiġu ddeterminati; 

(e) il-ħsara ambjentali kkawżata mill-ksur; 

(f) kwalunkwe azzjoni meħuda mill-persuna fiżika jew
ġuridika li tinżamm responsabbli sabiex ittaffi jew
tirrimedja l-ħsara kkawżata; 

(g) in-natura ripetittiva jew il-każ iżolat tal-ksur; 

(h) kwalunkwe fattur aggravanti jew mitiganti ieħor
applikabbli skont iċ-ċirkostanzi tal-każ.

Applikabilità tal-
Kodiċi Kriminali.
Kap. 9.

7. (1) Mingħajr preġudizzju għar-regolament 6, id-
dispożizzjoni j ie t  ta l -a r t ikol i  23  u  30  ta l -Kodiċi  Kriminal i
għandhom, mutatis mutandis, japplikaw għall-proċedimenti fir-
r igward  ta ’  rea t i  kont ra  dawn i r- regolament i ,  b ’dan i l l i  l -
iskwalifika milli  tinżamm jew tinkiseb liċenza, permess jew

awtorità m’għandha f’ebda każ tkun għal inqas minn sena.

Kap. 9. (2) Minkejja d-dispożizzjonijiet tal-artikolu 370 tal-Kodiċi
Kriminali, proċedimenti għal xi reat kontra dawn i-rregolamenti
għandhom isiru quddiem il-Qorti tal-Maġistrati (Malta) jew il-
Qorti tal-Maġistrati (Għawdex), skont il-każ, u għandhom ikunu
skond id-dispożizzjonijiet tal-Kodiċi Kriminali li jirregolaw il-
proċedura quddiem il-qrati msemmija bħala qrati ta’ ġudikatura
kriminali.

Kap. 9. (3) Minkejja d-dispożizzjonijiet tal-Kodiċi Kriminali, l-Avukat
Ġenerali għandu dejjem ikollu dritt ta’ appell quddiem il-Qorti tal-
Appell Kriminali minn kull sentenza mogħtija mill-Qorti tal-
Maġistrati (Malta) jew mill-Qorti tal-Maġistrati (Għawdex) bħala
qrati ta’ ġudikatura kriminali fir-rigward ta’ kull proċediment għal
xi reat kontra dawn ir-regolamenti.

Għall-finijiet tad-determinazzjoni tad-dritt applikabbli, id-
dokument ta’ moviment imsemmi fil-partita 4, jew id-dokument
Anness VII imsemmi fil-partita 5, għandu jkopri kontejner wieħed,
trejler wieħed, barkun wieħed, bastiment fi tmiem żmienu jew unità
oħra tat-trasport, kif applikabbli u kif determinat mill-Awtorità.

1. Għall-ipproċessar ta’ notifika mill-Awtorità bħala l-
awtorità kompetenti tad-dispaċċ, għandu japplika d-dritt fiss ta’ tliet
mija u ħamsin euro (€350).

2. Għall-ipproċessar ta’ notifika mill-Awtorità bħala l-
awtorità kompetenti tad-destinazzjoni, għandu japplika d-dritt fiss ta’
ħames mitt euro (€500).

3. Għall-ipproċessar ta’ notifika mill-Awtorità bħala l-
awtorità kompetenti ta’ tranżitu, għandu japplika d-dritt ta’ mitejn u
ħamsin euro (€250).

4. Għall-ipproċesssar mill-Awtorità għal kull dokument ta’
moviment skont l-artikolu 5 tar-Regolament (UE) 2024/1157, id-dritt
ta’ ħamsa u tletin euro (€35) għandu jkun dovut lill-Awtorità kemm
jekk tkun l-awtorità kompetenti tad-dispaċċ, tat-tranżitu jew tad-
destinazzjoni.

5. Għall-proċedura ta’ superviżjoni mill-Awtorità fuq
vjaġġi ta’ skart imsemmija fl-Artikolu 4(4) u (5) tar-Regolament (UE)
2024/1157, id-dritt ta’ ħamsa u tletin euro (€35) għandu jkun dovut

Sostitwita:
A.L. 215 tal-2026.

SKEDA

(Regolament 4)

DRITTIJIET AMMINISTRATTIVI DOVUTI LILL-AWTORITÀ

lill-Awtorità għal kull dokument stabbilit f’Anness VII tar-
Regolament (UE) 2024/1157 komplut mill-persuna li torganizza l-
vjaġġ skont l-Artikolu 18 tar-Regolament (UE) 2024/1157għal kull
vjaġġ. 

6. Kwalunkwe spejjeż relatati mat-trasport tad-dokumenti ta’
notifika permezz ta’ kurrier lill-awtoritajiet kompetenti kkonċernati u
dawk relatati mal-destinatarju u, jew mal-faċilità ta’ trattament
għandha titħallas min-notifikant.

